
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	29.08.2023թ.

	
	N 01/9-1/16924-2023

	Նախագծով առաջարկվում է ՀՀ 2023թ-ի պետական բյուջեի «1004. Ոռոգման համակարգի առողջացում» «1017. Որոտան-Արփա-Սևան թունելի ջրային համակարգի կառավարում» և «1072. Ջրամատակարարաման և ջրահեռացման բարելավում» ծրագրերի միջոցներից 1,180,633.9 հազ. դրամ վերաբաշխել «1004» ծրագրի
· «11002. Ոռոգման ծառայություններ մատուցող ընկերություններին ֆինանսական աջակցության տրամադրում» միջոցառմանը՝ 730,666.9 հազ. դրամ, 
· «31011. Խորքային հորերի վերականգնում» միջոցառմանը՝ 449,967.0 հազ. դրամ: 
Այդ կապակցությամբ հայտնում ենք, որ
1. ՀՀ կառավարության 29.12.2022թ. N 2111-Ն որոշմամբ սահմանվել է, որ գլխավոր կարգադրիչները պետական բյուջեի կատարման ընթացքում կարող են 2023թ-ի պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող ծրագրերի հատկացումների ընդհանուր գումարի 2.5 տոկոսը: Մինչդեռ ՀՀ տարածքային կառավարման և ենթակառուցվածքների նախարարության կողմից արդեն իսկ իրականացվել է 6.8 տոկոսի վերաբաշխումներ: Հետևաբար, Նախագծով առաջարկվող վերաբաշխումը հնարավոր չէ կատարել։
	










Ընդունվել է ի գիտություն։
Որոշման ընդունման անհրաժեշտությունը պայմանավորված է հետևյալ հանգամանքով. 2022 թվականի հուլիսի 7-ի «Հայաստանի Հանրապետության Ջրային օրենսգրքում լրացումներ և փոփոխություններ կատարելու մասին» ՀՀ օրենքի (ՀՕ-316-Ն) ՀՀ օրենքի` ՀՕ-316-Ն (այսուհետ՝ Օրենք) 23-րդ հոդվածի համաձայն՝ Ջրային օրենսգրքի 37-րդ հոդվածը լրացվել է հետևյալ բովանդակությամբ՝ «Ջրօգտագործման և էկոլոգիական թողքի փաստացի չափաքանակները հաշվառելու համար Ջրային ռեսուրսների կառավարման և պահպանության մարմնի կողմից, սույն օրենսգրքի 32-րդ հոդվածի 3-րդ մասի 8-րդ կետի համաձայն, ջրօգտագործման թույլտվության մեջ ամրագրվում է տվյալների առցանց փոխանցմամբ ջրահաշվիչ (ջրաչափիչ) սարքեր տեղադրելու պահանջը (բացառությամբ կրկնակի (երկրորդային) ջրօգտագործման դեպքի)։», իսկ Օրենքի 40-րդ հոդվածի 2-րդ մասով վերը նշված պահանջի վերջնաժամկետ է սահմանվել մինչև 2024 թվականի հունվարի 1-ը, ինչպես նաև ջրօգտագործողների ընկերությունների էլէներգիայի գծով պարտավորությունների մարման անհրաժեշտությամբ։


	2. ՀՀ վարչապետի 29.06.2023թ-ի N 02/16.4/22372-2023 հանձնարարականով առաջարկվել է հանրային իշխանության մարմինների ղեկավարներին՝ «…հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափը և հավելյալ ծախսերի իրականացման կարիքները, այդ թվում՝ պաշտպանության, կենսաթոշակների և այլ ուղղություններով, …, ծախսային ծրագրերում վերաբաշխումներն իրականացնել միայն խիստ անհրաժեշտության դեպքում և առկա տնտեսված ֆինանսական միջոցների պարագայում վերջիներս ուղղել ՀՀ կառավարության պահուստային ֆոնդ:»: 
	Չի ընդունվել։
Պարզաբանումը ներկայացված է 1-ին կետով։


	3. Նախագծով վերաբաշխվող թվով 8 միջոցառումներից 3-ի կատարողականը 18.08.2023թ-ի դրությամբ կազմում է 0 %, իսկ 3-ինը՝ մինչև 6 %: Նախագիծն ու առկա կատարողականը թույլ են տալիս ենթադրել, որ նախատեսված միջոցառումները չեն կատարվելու կամ թերակատարվելու են՝ չեն ապահովվելու ՀՀ 2023թ. պետական բյուջեով հաստատված արդյունքային (կատարողական) ցուցանիշները և սահմանված նպատակները:
Մինչդեռ ՀՀ 2023թ-ի պետական բյուջեի նախագծի քննարկման բոլոր փուլերում պետական կառավարման պատասխանատու մարմնի կողմից վերահաստատվել է նշված միջոցառումների առաջնահերթությունն ու դրանց իրականացման համար անհրաժեշտ միջոցների չափը, որը և նախատեսվել է: 
Հարկ է նկատել նաև, որ Նախագծով նվազեցվող միջոցառումները հանդիսանում են ՀՀ կառավարության 2021-2026թթ. ծրագրով նախատեսված ռազմավարական միջոցառումներ («Օրվա կարգավորման ջրավազանների կառուցում և վերակառուցում», «Ջրամբարների վերականգնման և վերազինման աշխատանքներ», «Ոռոգման համակարգերի հիմնանորոգում» և այլն), անհրաժեշտ է Նախագծի տեղեկանք հիմնավորման մեջ հստակեցնել թերակատարման պատճառները և նվազեցվող միջոցառումների հետագա իրականացման ընթացքը:
Հաշվի առնելով վերը նշվածը և ՀՀ վարչապետի հիշյալ հանձնարարականը, առաջարկում ենք վերագնահատել վերաբաշխվող միջոցառումների մասով անհրաժեշտ կարիքները և  Նախագծով նախատեսված նվազեցումներն ու այլ ազատ միջոցներն ուղղել ՀՀ կառավարության պահուստային ֆոնդ՝ հաշվի առնելով ՀՀ կառավարության առաջնահերթությունները:
	Ընդունվել է ի գիտություն։
[bookmark: _GoBack]       Միաժամանակ, 30 ՕԿՋ-երից 24-ի համար արդեն ձեռք են բերվել նախագծանախահաշվային փաստաթղթերը, մնացած 6–ի մասով ձեռքբերման գործընթացը ընթացքի մեջ է։ 30 ՕԿՋ-երի մասով բոլոր նախագծերը փորձաքննության պայմանագրերի կնքման փուլում են։ Դրական փորձագիտական եզրակացությունները ստանալուց հետո՝ մինչև տարեվերջ նախատեսվում է մեկնարկել 10 ՕԿՋ-երի մասով շինարարական աշխատանքների մրցութային գործընթացը, հետևաբար նախագծով գումարները նվազեցվել են և ուղղվել հրատապ միջոցառումների իրականացմանը։



